
კვირის პალიტრა 

"სპეციალურად ავრცელებენ ხმებს, თითქოს პრემიერი გადადგომას აპირებს" (კვირის პალიტრა)

ავტ. რუსუდან შელია

ინტერვიუ გია ხუხაშვილთან.

სტატიის ავტორი წერს, რომ 2017 წელი პოლიტიკური მოვლენებით გამორჩეული იყო, თუმცა, ბევრისთვის მოულოდნელი აღმოჩნდა წლის პოლიტიკური ფინალი, რომელიც პარლამენტში მინისტრობის კანდიდატების საკომიტეტო მოსმენისას პრემიერ-მინისტრისა და "ნაციონალური მოძრაობის" პოლიტსაბჭოს თავმჯდომარის​ დაპირისპირებას მოჰყვა. 
ექსპერტი გია ხუხაშვილის შეფასებით, მთავრობის დამტკიცება, მცირე ხარვეზებს თუ არ ჩავთვლით, მეტ-ნაკლებად პოზიტიურად მიმდინარეობდა, თუმცა, ამ პოზიტიურ პროცესს პარლამენტში განვითარებულმა მოვლენებმა, ფაქტობრივად, პოლიტიკური ფასი დაუკარგა - პრემიერი წამოეგო იაფფასიან პროვოკაციას, მიუხედავად იმისა, რომ ქვეყნის პირველ პირს თმენის მაღალი ვალდებულება აქვს. 
ექსპერტის სიტყვებით: „ვფიქრობ, უახლოეს თვეებში არც იგეგმება პრემიერის შეცვლა, თუმცა, როგორც ჩანს, კვირიკაშვილს დისკომფორტი მაინც ექმნება სამთავრობო ცვლილებებში მინიმალურად მონაწილეობის გამო, ასევე გავრცელებულ ხმებზე, რომ ის პრემიერ-მინისტრის პოსტიდან გადადგომას აპირებს, რომელსაც, ვფიქრობ, სპეციალურად ავრცელებენ, რათა საზოგადოებაში დაძაბულობა შექმნან.”

ექსპერტის თქმით, ფაქტმა, რომ ამომრჩეველთა 60% 2017 წლის თვითმმართველობის არჩევნებზე არ გამოცხადდა, აჩვენა, რომ პოლიტიკური სპექტრი სრულ კრიზისშია და ქვეყანას ჰყავს ცუდი ხელისუფლება და ცუდი ოპოზიცია. ის ფიქრობს, რომ მესამე ძალის გამოჩენის ალბათობა დიდია.
რაც შეეხება ქვეყნის საერთაშორისო ასპარეზზე მიღწეულ წარმატებებს, ხუხაშვილის შეფასებით, შენგენის ზონაში საქართველოსთვის უვიზო მიმოსვლის ამოქმედება მნიშვნელოვანი წინ გადადგმული ნაბიჯია.
ექსპერტის მოსაზრებით, მომავალი საპრეზიდენტო არჩევნები 2020 წლის გენერალური რეპეტიცია იქნება - თუ სახელისუფლებო გუნდმა საპრეზიდენტო არჩევნებში ვერ გაიმარჯვა, ის 2020 წელს აუცილებლად დამარცხდება. არსებულ პოლიტიკურ მოზაიკაში კი არ არის გამორიცხული, გამოჩნდეს ზეპარტიული ფიგურა, რომელმაც, შესაძლოა, კონიუნქტურა დაანგრიოს და არჩევნებში გაიმარჯვოს.
რესპონდენტი დასძენს, რომ პრეზიდენტობის სავარაუდო კანდიდატებს შორის გიორგი კვირიკაშვილის შანსი საკმაოდ მაღალია. 

"მსოფლიო იცვლება და სიფრთხილე გვმართებს..." (კვირის პალიტრა)

ავტ. ნათია დოლიძე

სტატიის ავტორი იმ მნიშვნელოვან პოლიტიკურ-საზოგადოებრივ მოვლენებს აჯამებს, რომლებიც 2017 წელს მოხდა. 
პოეტი დათო მაღრაძე ამბობს, რომ მსოფლიოში მნიშვნელოვანი ცვლილებები ხდება და საქართველოს სიფრთხილე მართებს.  მისივე თქმით, საქართველოს ადგილი არა რუსეთ-საქართველო-ჩინეთის დაპირისპირების ეპიცენტრში, არამედ საქართველოშია.

ეკონომისტი ლადო პაპავა ამბობს, რომ მთავარია, უმაღლესი თანამდებობის პირებმა თქვან უარი სახელფასო დანამატებსა და პრემიებზე. მისი განმარტებით, პრემია-დანამატების გაცემა "ნაციონალურმა" მთავრობამ დაამკვიდრა და ვერც "ქართული ოცნება" გათავისუფლდა ამისგან. მისივე თქმით, პრობლემებია საკადრო პოლიტიკაშიც.

წლის ყველაზე მნიშვნელოვან მოვლენად ვიზალიბერალიზაციას ასახელებს ექსპერტი სოსო ცისკარიშვილი. მისი განცხადებით, ვიზალიბერალიზაციის ამოქმედებით ქართველ ხალხს ეძლევა ის საშუალება, რაზეც არაერთი თაობა ოცნებობდა. 
საპატრიარქოს გარშემო განვითარებულ მოვლენებზე ამახვილებს ყურადღებას პოლიტოლოგი ვახტანგ ძაბირაძე. მისი თქმით, ე.წ. ციანიდის საქმემ ცხადყო, რომ საპატრიარქოში არის მწვავე დაპირისპირება, რომელშიც გამოკვეთილად მონაწილეობს ორი ფრთა. მისივე თქმით, დაწყებულია ჭიდილი საპატრიარქო ტახტისთვის, რომელშიც ჩარევასა და ამ ვითარების გამოყენებას შეეცდებიან როგორც ქვეყნის შიგნით, ასევე გარედანაც, ეკლესიის დისკრედიტაციის ნებისმიერი მცდელობა კი ძალიან სახიფათოა ქვეყნისთვის. 

12 მარტს ბათუმში მომხდარ დაპირისპირებას იხსენებს ექსპერტი გია ხუხაშვილი. მისი შეფასებით, მომხდარისთვის სწორი დიაგნოზის დასმა ხელისუფლებისთვის პრობლემის გადაწყვეტის საუკეთესო საშუალება იქნება. ის ხელისუფლების რეაგირებას ადეკვატუროს უწოდებს და დასძენს, რომ დემოკრატია უკანონობას არ ნიშნავს და არც იმას, რომ ხელისუფლებამ კრიტიკულ სიტუაციებში თამამად არ იმოქმედოს.

ქვეყნის საგარეო პოლიტიკაზე საუბრისას სანდრო თვალჭრელიძე ამბობს, რომ საკანონმდებლო აქტი, რომლითაც აშშ-მა დაფინანსება შეუზღუდა იმ სახელმწიფოებს, რომლებიც საქართველოს ტერიტორიულ მთლიანობას არ აღიარებენ, უფრო აშშ-ის სტრატეგიული გადაწყვეტილებაა, ვიდრე საქართველოს ხელისუფლების დამსახურება. თუმცა მისი საერთაშორისო მნიშვნელობა დიდია და საქართველოსთვის მხარდაჭერაც ნამდვილად უპრეცედენტოა. 

ვალერიან გორგილაძეს რჩება შთაბეჭდილება, რომ გარკვეული არაფორმალური ჯგუფი ერევა სამთავრობო მნიშვნელობის პროცესებში და შეუძლია მისი მართვა, რაც პირდაპირ ურტყამს სახელისუფლებო სისტემას. 

ექსპერტი ბადრი ნაჭყებია საქართველოში არსებულ ტერორიზმის საფრთხეზე მიანიშნებს. მისი შეფასებით, ქვეყანაში პოლიტიკური პროცესი კონსტიტუციურ ჩარჩოში ვითარდება და ბუნებრივია, რომ გარკვეულ ძალებს ქვეყნის განვითარების პერსპექტივა აშფოთებთ, შესაბამისად, შეეცდებიან აქ გააჩინონ დაძაბულობის კერები. ის დასძენს, რომ დღეს, როგორც არასდროს, ხელისუფლებას, სპეცსამსახურებსა და საზოგადოებას სიფხიზლე და მაქსიმალური კონსოლიდირება მართებთ.

"ცალხელა აჰმედის" შეუსრულებელი მისია (კვირის პალიტრა)

ავტ. ნათია ბურჭულაძე

სტატიის ავტორი წერს, რომ 22-23 ნოემბერს ბერი გაბრ​იელ სალოსის გამზირზე ჩატარებული ანტიტერორისტული სპეც​ოპერაცის დეტალებზე სახელმწიფო უსაფრთ​ხოების სამსახური კვლავ დუმს. საზოგადოების კითხვები კი პასუხგაუცემელი რჩება. 
ჟურნალისტის მოსაზრებით, ამ დრომდე ქართველი ხალხი დარწმუნებული იყო, რომ „ხალიფატის" ტერორის საფრთხე არასდროს დაემუქრებოდა, რადგან მოჯაჰედებს კარგად ახსოვთ საქართველოს სიკეთე​ ჩეჩნური ომების პერ​იოდში, აგრეთვე შემდგომში, პარტიზანული მოძრაობისას, თუმცა, ბოლო ორი წელია ვითარ​ება კარდინალურად შეიცვალა. ის თაობა​ მებრძოლებისა, რომელსაც ახსო​ვდა საქართველოს დახმარება, „ხალიფატის“ რიგებში აღარ არის და საქართველოს მოქალაქე​ების თავგანწირვაც ყველამ დაივიწყა.
სტატიის ავტორი ვარაუდობს, რომ "ხალიფატის" კავკასიის ვილაიეთის აღდგენა ითავა აჰმედ ჩატაევმა. ის ტერორისტულ აქტს სწორედ თბილისში გეგმავდა. თუმცა​ თავად ემსხვერპლა სულ სხვა ოპერაციას და ტერაქტისთვის გამზ​ადებული შაჰიდის ქამარი მას მოჯაჰედისთვის ღირსეულ სიკვდილში დაეხმარა.
ჟურნალისტი დასძენს, რომ ჩატაევთან ერთად მყოფი პირების შესახებ საზოგადოებამ დღემდე არაფერი იცის. ლიკვი​დირებული პირების იდენტიფიც​ი​რება, სავარაუდოდ, გამოძიებასაც უჭირს. ასევე არავინ იცის, ტყუის თუ არა დაკავებული პირი, როცა აცხადებს, რომ საედ დუდაევია. 

"ეს იყო მართული პროცესი და მიზნად დესტრუქციას ისახავდა" (კვირის პალიტრა)

ავტ. რუსუდან შელია

სტატიაში საუბარია ბათუმში 11-12 მარტს განვითარებულ მოვლენებზე. აქვე ნათქვამია, რომ გარკვეული ჯგუფი პროცესს გამიზნულად მართავდა და აგრესიის მომწიფებას ხელს პარტიზანული ლოზუნგებით უწყობდა.
"კვირის პალიტრა" დაუკავშირდა აქციის მონაწილე ლევან ცინცაძეს, რომელიც  დაკავებული იყო, თუმცა გაათავისუფლეს. ის ამბობს, რომ ნასვამი და აღელვებული ახალგაზრდების შეჩერება შეუძლებელი იყო და პოლიციაც უსუსური ჩანდა, რამაც უფრო შეაგულიანა მონაწილეები. მისი თქმით,  გამოთქმები "თათრები", "აჭარა თურქებისაა" - ისევ ჩნდება სოციალურ ქსელში, თუმცა, ის იმედს გამოთქვამს, რომ 11-12 მარტის ვანდალიზმი აღარ განმეორდება". 
"კვირის პალიტრა" აჭარის მთა​ვრობის თავმჯდომარეს, ზურაბ პატარიძესაც დაუკავშირდა. მისი შეფასებით, ეს იყო მართული პროცესი და მიზნად დესტრუქციას ისახავდა, მსგავსი ფაქტი კი საქართველოში აღარასოდეს განმეორდება.
10 ყველაზე მნიშვნელოვანი ეკონომიკური მოვლენა (კვირის პალიტრა)

ავტ. ემა ტუხიაშვილი

„კვირის პალიტრის“ ეკონომიკური რუბრიკის წამყვანი წლის მნიშვნელოვან პროექტებს აჯამებს და წერს, რომ ქვეყნის ძირითად ეკონომიკურ მაჩვენებლებს ხელისუფლება და ოპოზიცია თავიანთი გადასახედიდან აფასებენ - პირველი მიღწეულით კმაყოფილია, მეორე მმართველ ძალას სწორედ ამ კმაყოფილების მიზეზის გამო აკრიტიკებს.
ეკონომიკის ექსპერტი ლევან კალანდაძე ამბობს, რომ ბევრი სირთულისა და გამოწვევის მიუხედავად, 2017 წელი ჯამში წარმატებული იყო. 
მისი შეფასებით, პოლიტიკური, ეკონომიკური და სოციალური დატვირთვის გათვალისწინებით, პირველი მოვლენა ჩინეთთან თავისუფალი ვაჭრობის ხელშეკრულებაა. ის კარგი ინსტრუმენტია სახელმწიფოსა და ბიზნესებისთვის, თუმცა ევროპასა და ჩინეთთან თავისუფალი ვაჭრობის ბენეფიტების გამოყენება უკვე საქართველოს მთავრობის სწორ ეკონომიკურ პოლიტიკაზეა დამოკიდებული.
კალანდაძის თქმით,  მეტად მნიშვნელოვანი საკითხია მთავრობის დაანონსებული ე.წ. ოთხპუნქტიანი გეგმაც და თუ ეს პროექტი სწორად იქნა რეალიზებული, 2021 წლისთვის ხარვეზიან, წუნდებულ და უხარისხო ინფრასტრუქტურაზე საუბარი დასრულდება. 
საქართველოს სატრანზიტო ფუქნციის სრულფასოვანი ამოქმედებისთვის მნიშვნელოვან ფაქტორად მიიჩნევს ექსპერტი ყარსი-ახალქალაქის რკინიგზის გახსნას. 
კალანდაძე იმასაც ამბობს, რომ საბიუჯეტო პროცესი როგორც შემოსავლების მობილიზების მხრივ, ისე ხარჯვითი პოლიტიკის ნაწილში, 2017 წელს სწორად და თანამიმდევრულად წარიმართა. ფინანსთა მინისტრის დაანონსებული დღგ-ის ავტომატური დაბრუნების სისტემის ამოქმედება კი ისტორიული მოვლენა იქნება. 
კალანდაძე დასძენს, რომ პრობლემად რჩებოდა და სავარაუდოდ, მომავალ წლებშიც დარჩება მთავარი გამოწვევა ქართული ეკონომიკისა და ბიზნესისთვის - ლარის კურსსა და ინფლაციასთან დაკავშირებული პრობლემები. 

წლის სამხედრო მიმოხილვა (კვირის პალიტრა)

ავტ. ირაკლი ალადაშვილი

სტატიაში ნათქვამია, რომ გასული 2017 წელი სამხედრო-პოლიტიკური მოვლენების სიმცირით არ გამოირჩეოდა როგორც საქართველოში, ისე მსოფლიო დონეზე. ავტორი მათგან ყველაზე მნიშვნელოვან ფაქტებს გამოყოფს, ესენია: თავდაცვის სამინისტროსა და შეიარაღებული ძალების საკადრო ოპტიმიზაცია,  2016 წლის შემოდგომაზე თავდაცვის ყოფილი მინისტრის მიერ შეჩერებული წვევამდელების გაწვევის განახლება, ვაზიანის პოლიგონზე მესამე თაობის ტანკსაწინააღმდეგო სარაკეტო კომპლექსის, "ჯაველინების" საბრძოლო გამოყენების დემონსტრირება, აშშ-ის კონგრესის მიერ მხარდაჭერილი დოკუმენტი, საქართველოსთვის "ჯაველინების" მიყიდვასთან დაკავშირებით და სხვა საერთაშორისო მასშტაბის მოვლენები.
"თუ რუსეთი გადაწყვეტს შთანთქას საქართველო, ეს უკვე აღარ იქნება ისრაელის პრობლემა" (კვირის პალიტრა)

ავტ. ვაჟა თავბერიძე

სტატიის თანახმად, ებრაელი პოლიტოლოგის,  „აღმოსავლეთ პარტნიორობის ინსტიტუტის“ პრეზიდენტის, რაბინ აბრაამ შმულევიჩის განცხადებამ საქართველოში ბევრი აღაშფოთა. ებრაელი ანალიტიკოსი უკმაყოფილოა იმით, რომ ტრამპის მიერ იერუსალიმის ისრაელის დედაქალაქად აღიარების შემდეგ, საქართველომაც იგივე არ გააკეთა.
შმულევიჩი გამოცემასთან საუბრისას აღნიშნავს, რომ ისრაელისთვის იერუსალიმის საკითხი სიკვდილ-სიცოცხლის საქმეა და წესით, საქართველოში ამდენი უნდა ესმოდეთ:
„თუ საქართველო ისრაელის ტერიტორიულ მთლიანობას არ უჭერს მხარს, არც მე მაქვს მორალური ვალდებულება საქ​ართველოს ტერიტორიულ მთლიანობას დავუჭირო მხარი.“ - ამბობს ის. 
მისივე თქმით, ნაწყენია საზოგადოების ხისტი დამოკიდებულების გამო, კერძოდ, იმ ხალხმა, ვინც პარლამენტარი შალელაშვილი ისრაელის მხარდამჭერი მოწოდების გამო გააკრიტიკა, განაცხადა, რომ ისრაელი ისეთივე ქვეყანაა საქართველოსთვის, როგორიც ურუგვაი ან ახალი ზელა​ნდია. რაბინი ამბობს, რომ ამ ლოგიკით, მისთვისაც საქართველო ურუგვაი და ზელანდია იქნება.  

ლაშა თორდია: "ფარცხალაძეს ჩემზე თავდასხმას არ დავუვიწყებ" (კვირის პალიტრა)

ავტ. რუსუდან შელია

ინტერვიუ ლაშა თორდიასთან.

სტატიაში ნათქვამია, რომ "კვირის პალიტრამ" თავის დროზე ექსკლუზიურად გამოაქვეყნა ინფორმაცია ლაშა თორდიასა და ოთარ ფარცხალაძეს შორის არსებული დაპირისპირების მიზეზებზე, თუმცა მას შემდეგ შვიდი თვე გავიდა, ოფიციალური პასუხი კი არ ჩანს, შვიდი თვის განმავლობაში გამოძიებამ ვერ შეძლო განესაზღვრა, ვინ არის დაზარალებული კაფე „ელ ცენტროში“ მომხდარ ინციდენტში და ვინ - თავდამსხმელი.
ყოფილი მთავარი აუდიტორი აცხადებს, რომ თავდასხმა პირდაპირ უკავშირდებოდა მის  იმჟამინდელ საქმიანობას - აუდიტის სამსახური მაშინ მერიის გადაწყვეტილებებს ამოწმებდა, ერთ-ერთ ეპიზოდში კი ოთარ ფარცხალაძე ფიგურირებდა. ის დარწმუნებულია, რომ პოლიტიკური ვითარების შეცვლისთანავე სიმართლე გაიმარჯვებს:
„არავინ იფიქროს, რომ პოლიტიკურ განცხადებას ვაკეთებ, უბრალოდ, ყოფილ მთავარ პროკურორს ჩემზე თავ​დასხმას არ დავუვიწყებ, დაველოდები, როდის აღსრულდება სამართალი და მოეთხოვება პასუხი ფარცხალაძეს.“ - ამბობს თორდია. 
მას რჩება შთაბეჭდილება, რომ დღეს ფარცხალაძე ხელშეუხებელია, თუმცა, ფიქრობს, რომ ეს დიდხანს არ გაგრძელდება. 

 ალია

რომელ მაღალჩინოსნებს დაერევა შს მინისტრი გიორგი გახარია(ალია)

ავტ. ანი დვალიშვილი

 სტატიის ავტორის აზრით, წლის ბოლოს ტრადიციულად მთავრობამ საზოგადოებას ის სიახლეები შეაპარა, რაზეც მოქალაქეებს, ახალი წლის სამზადისი რომ არა, მწვავე რეაქცია ექნებოდათ და ასეთი, უპირველეს ყოვლისა, ბაღების გადასახადია. გამოცემის პოზიციით, შეძლებულ მშობლებს ბავშვები ისედაც  კერძო ბაღებში დაჰყავთ და სახელმწიფო ბაღებში სოციალურად უზრუნველყოფილი ოჯახების  რაოდენობა სულ 2 პროცენტს შეადგენს, შესაბამისად, გადასახადი იქნება საყოველთაო. „ალია“ კულუარულ ვერსიასაც წერს ,რომლის მიხედვითაც ბაღების გადასახადის თემა კახი კალაძის ავტორიტეტის შერყევისთვის  იქნა შემოტანილი და არ არის გამორიცხული, როდესაც მთავრობა ამ გადასახადს დაამკვიდრებს გამოვიდეს კალაძე და თქვას რომ დედაქალაქი ამ გადასახადს თავად დააფინანსებს. რეგიონებში კი ბაღების გადასახადის გასაუქმებლად ხმას არავინ ამოიღებს, რადგან იქ მუნიციპალიტეტებში დასაქმებულ აქტივს ხელფასს უმატებენ. გაზეთის წყარო ამბობს, რომ ეს გადაწყვეტილებაც „ქართულ ოცნებაში“ პარტიული ინტერესებიდან გამომდინარე იქნა მიღებული, რათა საჭირო დროს  აქტივმა შესაბამისად იბრძოლოს.
„ალიას“ წყაროს ცნობით, დაანონსებულია გახარიას გაპრემიერება, მაგრამ ჯერ გახარიამ თავი უნდა გამოიჩინოს: ძალიან მალე კრიმინალური საქმეების გახსნის მაჩვენებელი აიწევს და გახშირდება რეიდები. სავარაუდოდ, გახარია მაღალ თანამდებობის პირებსაც დააკავებს და ხმაურიანი  პროცესებიც იქნება. რაც პრემიერ კვირიკაშვილისთვისაც ცნობილია. ეს საკადრო ცვლილება კი   ბიზნეს გადანაწილებებშიც გამოიწვევს რყევებს .

“ეს კი არავის აწყობს, რადგან ბიზნეს-ინტერესები უმთავრესია და მიუხედავად სიმშვიდისა  ყველაზე დიდი ქაოსი სწორედ იქ არის“- ამბობს წყარო.

 „ალიას“ კიდევ ერთი წყაროს თანახმად, რეიდების დროს, ძირითადად, ის ძებნილები იქნენ აყვანილნი, რომლებიც რეალურად არანაირ საფრთხეს არ წარმოადგენდნენ და რომელთა ადგილსამყოფელის შესახებ პოლიციამ ისედაც იცოდა. სტატიის ბოლოს  გამოცემა ყურადღებას ეროვნული ბანკის ხელმძღვანელის  განცხადებაზე ამახვილებს, რომლის მიხედვითაც, მომდევნო წლების ინფლაციის პროგნოზში, ეროვნულმა ბანკმა აქციზის ფასის მატებაც ასახა.  ამ სიტყვებიდან გამომდინარე, „ალია“ ასკვნის, რომ  მომავალ წლებში ინფლაცია აუცილებლად იქნება. გაზაფხულისთვის კი ლარი  ინფლაციის რეკორდულ  ნიშნულამდე ავა.

„ქართული ოცნების“ წევრები პირდაპირი მნიშვნელობით დედას აგინებენ თავიანთ საპარლამენტო ლიდერებს (ალია)

ავტ. ნინო სამხარაძე

 ინტერვიუ კახა კუკავასთან

 კახა კუკავა აკრიტიკებს „ქართულ ოცნებას“ კოჰაბიტაციის გამო. რესპოდენტის აზრით, მთავარი დამნაშავე ბიძინა ივანიშვილია.

 კახა კუკავა: „მთავარი მკვლელი და დამნაშავე ბიძინა ივანიშვილია, რადგან პირადი გადაწყვეტილებით მან მკვლელებისა და დამნაშავეების ნახევარი მიიღო „ქართულ ოცნებაში“ ლევან მურუსიძის თამადობით, ხოლო მეორე ნახევარს, გიგა ბოკერიას თამადობით, მისცა მთავარი ოპოზიციის  სტატუსი.“

 კუკავა საუბრობს „ქართული ოცნების|“ შიგნით მიმდინარე პროცესებზეც , ის ყურადღებას ფრაქციების შექმნაზე ამახვილებს და ამბობს, რომ ფრაქციები „ქართული ოცნების“ ახალგაზრდა ლიდერების წინააღმდეგ შეიქმნა და პროცესი შევარდნაძის დროინდელ მოვლენებს გავს, როდესაც მოქალაქეთა კავშირის წევრები აგინებდნენ ჟვანიას და  შევარდნაძის მიმართ ლოიალურები იყვნენ. ამ შემთხვევაში, მაჟორიტარები ლოიალურები რჩებიან ივანიშვილის მიმართ. კუკავა  დამტკიცებული მთავრობის ერთერთ ყველაზე ცუდ ინიციატივად ბაღებისთვის  გადასახადის შემოღებას მიიჩნევს  და ამბობს, რომ ამ გადაწყვეტილების პარალელურად ახალი მანქანების შესყიდვა და ხელფასებისა და პრემიების ზრდა სახელისუფლებო  გუნდში ძალიან ცუდ შთაბეჭდილებას ტოვებს.

 „ პრემიერმა გააკეთა ერთადერთი  ბრწყინვალე  განცხადება, რომლის არაღნიშვნა არ შეიძლება - ჩვენს ქვეყანას სჭირდება გამთლიანება და 2018 წელი დიალოგის წლად გამოაცხადა.. ეს რომ არ იყოს ჰაერზე ნათქვამი განცხადება, ეს იქნებოდა საუკეთესო გადაწყვეტილება. მაგრამ ამ ფონზე კვირიკაშვილის სიტყვების დევალვაცია უფრო მაღალია, ვიდრე ლარსი კურსის“- ამბობს კუკავა.
„ბიძინა ივანიშვილი მართლა უნიკალურია“ (ალია)

ავტ. ლევან ჯავახიშვილი

  ინტერვიუ ზაზა ხატიაშვილთან

 ადვოკატთა ასოციაციის ყოფილი  ხელმძღვანელი 2017 წელს აჯამებს გაზეთთან და ამბობს, რომ მისი აზრით, ქვეყანა პოლიციური სახელმწიფოს სტატუსისკენ მიდის. 

 ზაზა ხატიაშვილი თვლის, რომ კახი კალაძე მედროვეა და როდესაც ივანიშვილს საქმე ცუდად წაუვა  თბილისის მერი იქნება პირველი ვინც „სხვა ნავში“ გადაჯდება

ზაზა ხატიაშვილი: „ ვიდრე ფეოდალიზმის ეპოქიდან არ გამოვალთ არაფერი გვეშველება! ქვეყანას უნდა მართავდეს ხალხის მიერ არჩეული პოლიტიკური გუნდი და არა ბიძინა ივანიშვილის რჩეულები.. ვცდილობ გავიხსენო, ან სადმე მოვძებნო მსგავსი მაგალითი, რომ ერთი კაცი მართავდეს ქვეყანას არაფორმალურად, სახლიდან, ყოველგვარი პასუხისმგებლობის გარეშე, მაგრამ მსგავსი ვერსად ვნახე.. კი უამრავი შემთხვევაა ერთი პიროვნების მიერ სახელმწიფოს მართვის, აზიურ და აფრიკულ ქვეყნებში განსაკუთრებით, ზოგან სამხედრო დიქტატურაა, და ზოგან ჩვეულებრივი, მაგრამ იმ ხალხს ვინც მართავს სტატუსი აქვს - ზოგს პრეზიდენტი ჰქვია, ზოგს რა და ზოგს რა.. ცხადია პასუხისმგებლობაც აქვთ აღებული, მაგრამ ბიძინა ივანიშვილი არის უნიკალური ამ მხრივ, ეგეთი მმართველი არც ერთ ქვეყანას არ ჰყავს. წარმოგიდგენია? ქვეყნის მმართველია კაცი და ოფისიც არ აქვს, პირდაპირ სახლიდან მართავს.“

ბატონო პრემიერო,  ნიკანორ მელიას ავანტურის შემდეგ რომ არ გითხრათ - ახია თქვენზე და საქართველოს მთავრობაზე მეთქი, მართალი არ ვიქნები! (ალია)

ავტ. ნანა სულავა

 გაზეთის ცნობით, პარლამენტში მომხდარი ინციდენტის შემდეგ „ალიას“ დაუკავშირდა გლდანის ციხის იზოლატორში მყოფი, რუსთაველზე ზურაბ ტარყაშვილის მკვლელობის ბრალდებით გასამართლებული დავით რუსიშვილის მამა თემურ რუსიშვილი,  რომელმაც კვირიკაშვილს მიმართა  და „ალიას“ ნიკანორ მელიას ჩვენება მიაწოდა.

 თემურ რუსიშვილი  ამბობს, რ ომ „ქართულმა ოცნებამ“ კოჰაბიტაციის გამო დაიმსახურა ნიკანორ მელიას თავხედური ქცევა. რუსიშვილის სიტყვებით, მისი ვაჟი დავით რუსიშვილი ცრუ ბრალდებით ზის საპყრობილეში. პატიმრის მამის თქმით, დავით რუსიშვილის საქმეზე  ნიკანორ მელიამ(  მაშინ აღსრულების  ბიუროს ერთერთი დეპარტამენტის უფროსმა) ცრუ ჩვენება მისცა.  თემურ რუსიშვილი საქმის გადასინჯვას ითხოვს.

 ვის ჯიბეში მიდის ბაღის თითო აღსაზრდელის კვებიდან 1. 65 ლარი, რომელიც ჯამში უზარმაზარი თანხა გამოდის?(ალია)

ავტ. დიანა ლიპარტელიანი

არასამთავრობო ორგანიზაცია „სკოლამდელები- ჩვენი მომავალის“ დამფუძნებელი ინგა გუგავა გამოცემასთან საუბრობს ბოლო დღეებში გახმაურებულ სკანდალზე, როდესაც  ერთერთ ბაღში  6 კგ. ხორცის მოპარვის  ფაქტი დაფიქსირდა. გუგავა ამბობს, რომ ეს ფაქტი ახალმა პოლიტიკურმა  ხელმძღვანელობამ მოაწყო, რათა ბაღები ძველი თანამშრომლებისგან გაეწმინდათ. ამავე არასამთავრობო ორგანიზაციის ხელმძღვანელის ინგა კალანდაძის თქმით, კვების თანხა ბაღებში დღეს ხელოვნურად არის გაზრდილი. ბაღებში კვებაზე პასუხს  კომპანია „ელფი“ აგებს, რომელმაც ბაღების სააგენტოს ტენდერი მოიგო.   არასამთავრობო ორგანიზაციის წარმომადგენლის სიტყვებით, ბავშვების კვება დღეს 2ლარი ჯდება, ბიუჯეტით კი 3 ლარი და 65 თეთრია განსაზღვრული, სხვაობა 1 ლარი და 65 თეთრია, რაც მთლიანობაში დიდი თანხა გამოდის და სად მიდის ეს სხვაობა არავინ იცის. ინგა კალანდაძის  თქმით, კომპანია „ელფის“ უკან ნინა ხატისკაცი დგას, თუმცა რაიმე დამდასტურებელი დოკუმენტი ამ სიტყვების გასამყარებლად ჯერჯერობით არ მოეპოვება.
 „პირდაპირ მოვითხოვ შს მინისტრ გახარიასგან- როგორც ჩემზე აღძრა პოლიციამ საქმე ბილწსიტყვაობისთვის, ასევე აღძრან საქმე პრემიერის მიმართ“ (ალია)

ავტ. ნინო ლაბარტყავა

 ინტერვიუ ლადო სადღობელაშვილთან

 სადღობელაშვილი იხსენებს დაკავების დეტალებს და ამბობს, რომ მან და მისმა მეგობრებმა ვერ აიტანეს პატრულის მხრიდან ვიდეო გადაღება, ამასთანავე პოლიციელებთან საუბარში მას „ბიჭო“ წამოსცდა და წინასწარი დაკავების იზოლატორში ამოყო თავი. ლადო სადღობელაშვილი ითხოვს, რომ კანონი ყველას მიმართ  ერთნაირად მოქმედებდეს და როგორც მას მოეთხოვა პასუხი ბილწსიტყვაობისთვის, ასევე პრემიერს და  ნებისმიერ სხვას   მიეგოს შესაბამისი პოლიციის მხრიდან.

 ვინ და როგორ აკეთებს დიდ ფულს მეტროში(ალია)

ავტ. დიანა ლიპარტელიანი

 ინტერვიუ გია ბურჯანაძესთან

 გია ბურჯანაძე საუბრობს მეტროსადგურების შეკეთებასთან დაკავშირებულ ტენდერებზე და ამბობს, რომ ამ ტენდერებში „პატრონიანი“ კომპანიები მიიღებენ მონაწილეობას, რომელთა საშუალებითაც მერიის მაღალჩინოსნები „გაისქელებენ“ ჯიბეებს(კონკრეტულ პირებს არ ასახელებს). რესპოდენტის თქმით, კალაძემ მეტროში ახალი კადრი მიიყვანა, რომელიც ძველი  თანამშრომლების დევნით არის დაინტერესებული.
 „ციხეზე ვინ ფიქრობს, ჩემო კარგო, მთავარია საქმე გამოვიდეს!..“ (ალია)

ავტ. ნინო სამხარაძე

 ინტერვიუ გია კორკოტაშვილთან

 გია კორკოტაშვილი კიდევ ერთხელ ამბობს, რომ „ქართული მარში“ არსებულ სიტუაციას არ შეგუება და მათ ორგანიზაციაში ყველანაირი მსჯელობა მიმდინარეობს   დღევანდელი მდგომარეობის დაძლევის შესახებ. კორკოტაშვილი  თავს არიდებს კვირიკაშვილი -„ უცნობის“ ურთიერთობის შეფასებას და ამბობს, რომ მელიას თავხედობა „ქართული ოცნების“ რბილი პოლიტიკის ბრალია.

ასავალ-დასავალი

მიხეილ ცაგარელი: კვირიკაშვილს კოსმოსმა უკვე გამოუწერა პოლიტიკური მოღვაწეობის დასრულება, დღეების ამბავია - როდის, როგორ და რა ფორმით დატოვებს თანამდებობას! („ასავალ-დასავალი“)

ავტ. ნატო ფოცხიშვილი 

მიხეილ ცაგარელი: „ - მარტის მეორე ნახევრიდან მაისის შუა რიცხვებამდე... რადიკალურად მოიმატებს სუიციდები, კონფლიქტები, მკვლელობები, ავარიები... პრემიერ-მინისტრით დაწყებული, დეპარტამენტების ხელმძღვანელით დასრულებული ყველანი გადახალისდებიან. ცვლილებები თითქმის ყველა სფეროს შეეხება... მომავალ წელს პრემიერ კვირიკაშვილს ძალზე გაუჭირება... კვირიკაშვილს ელემენტარულ დონეზე რომ სცოდნოდა ასტროლოგია, მიხვდებოდა, რომ მშვილდოსნის ზოდიაქოში დაბადებულ ნიკა მელიას არ უნდა აჰყოლოდა... პრემიერ-მინისტრი კი, რომელიც იგინება სათანადო სიმაღლეზე არ დგას... თუ თანამდებობაზე დარჩება, საშვილიშვილოდ დაიღუპავს თავს... კვირიკაშვილს ვურჩევს დროზე უშველოს თავს,  წავიდეს... სამწუხაროდ, ბიძინა ივანიშვილს ძალიან დიდი ხანი დასჭირდა იმისათვის, რომ საბოლოოდ გაერკვია, ვინ არის კვირიკაშვილი. რაც შეეხება ყოფილ პრემიერს, 2018 არც მისთვის არის მაინცდამაინც კარგი... ივანიშვილს ვურჩევდი 2018 წლის მეორე ნახევრიდან მინიმუმ 9 თვე საერთოდ არ გამოჩნდეს საზოგადოების წინაშე. შეიძლება ისეთი შეცდომა დაუშვას, რომ არც ამერიკამ და არც ქართველმა ხალხმა არ აპატიოს... არ არის გამორიცხული, სიტუაცია იქამდე მივიდეს, რომ ე.წ. ლიბერალებმა მოითხოვონ ის, რაც სკანდინავიაში უკვე ოფიციალურად არის დაკანონებული - სექსუალური კონტაქტის დაშვება შვილებსა და დედებს, დასა და ძმას შორის.... სანდრო ბრეგაძესა და ლევან ვასაძეს ვულოცავ! ეს მათი წელიწადია....  დღეს ხაზარაძე პრემიერიც არის და პრეზიდენტიც ერთად აღებული. მოკლედ, უგვირგვინო მეფეა... პატრიარქს ექნება ყველაზე მძიმე წელი, მის ზოდიაქოში ოთხი ბოროტი პლანეტა ჯდება. თუ არ გაუფრთხილდნენ, მათ შორის - ენერგეტიკული კუთხით, მისმა აურამ შესაძლოა, ამ ზეწოლას ვერ გაუძლოს და სავალალო შედეგი დადგეს... მთავრობას არ ვურჩევ სააკაშვილის ექსტრადიციას, ამ ეტაპზე ეს ჩვენს ქვეყანას არაფერში აწყობს... ივანიშვილის ირგვლივ ძალიან ბევრი საეჭვო ადამიანი ტრიალებს, ასეთ დროს კი ერთული, პატიოსანი ხალხის პოვნა ძნელია... ივანიშვილს ელემენტარული ფიზიონომიკა რომ სცოდნოდა, ალექსანდრე ჯეჯელავას განათლების მინისტრად  დანიშვნას  არ დაუშვებდა... კარგი პრეზიდენტები იქნებოდნენ კახი კახიშვილი და ლევან ვასაძე. თუ პრეზიდენტად არა, [ივანიშვილს] ვურჩევდი სერიოზული პოსტი ანდოს ირაკლი ღარიბაშვილს“.

გია ხუხაშვილი: კვირიკაშვილი დამთავრებულია! („ასავალ-დასავალი“)

ავტ. ჯაბა ხუბუა 

გია ხუხაშვილი: „ - ის საქციელი, რომელიც პარლამენტში კვირიკაშვილმა ჩაიდინა, სახელმწიფოსათვის ხიფათის შემცველია... ვფიქრობ, კვირიკაშვილმა მელიას კი არა, საკუთარ ბედს შეაგინა, რადგან თეორიულად დაუშვა, რომ ცოტა ხანში პრემიერის თანამდებობას ჩამოაცილებენ... ქართულ ოცნებაში უკვე აღარავის აქვს განცდა, რომ კვირიკაშვილი მათი ლიდერია, რადგან იგი ცალი ფეხით უკვე წასულია... კვირიკაშვილს ვურჩევდი, რომ ერთი-ორი კვირით წყალტუბოში ან სადმე წავიდეს და ნერვები მოიწესრიგოს, რაც მისთვისაც კარგი იქნება და ქვეყნისათვისაც... პოლიტიკური პროცესი დღესაც ბიძინა ივანიშვილის ნიშნით მიმდინარეობს და უნდა ვივარაუდოთ, რომ ასეთი საკითხები [სამთავრობო ცვლილებები] მის გარეშე არ წყდება... ცენტრი,  სადაც მნიშვნელოვანი გადაწყვეტილებების მიღება ხდება, კვირიკაშვილს კონტროლს არ ექვემდებარება“.

„შენ „მოგიხნავ“ კეთილებს, იცოდე!“//მელიამ ხაზარაძის ძმაკაცი გამოლანძღა! („ასავალ-დასავალი“)

ავტ. დიტო ჩუბინიძე 

„კვირიკაშვილმა, რომელიც ჯერ კდიევ საქართველოს პრემიერ-მინისტრია, პარლამენტში საჯაროდ ამოუტრიალა კეთილები ნიკა მელიას, რომელმაც ქვეყნის მეთაურს „უნამუსო“, „უუნარო“, და „კორუმპირებული“ უწოდა... კორუფციის სუნით ყარს ის ტენდერიც, რომელიც 2015 წლის 15 დეკემბერს გიორგი კვირიკაშვილის ეკონომიკის მინისტრობის დროს ანაკლიის ღრმაწყლოვანი პორტის ასაშენებლად დანიშნეს... ამ ტენდერის გარშემო წელიწადზე მეტი ხნის განმავლობაში გრძელდებოდა „ძიძგი, ძიძგი, მამალო“, ვიდრე 2016 წლის 5 თებერვალს გამარჯვებულად არ გამოაცხადეს მამუკა ხაზარაძე, რომელსაც პორტის ასაშენებლად არც ფული  აქვს, არც გამოცდილება და არც სრულყოფილი პროექტი... 20 დეკემბერს კვირიკაშვილსა და ნიკა მელიას შორის ატეხილმა ალიაქოთმა გვიჩვენა, რომ „ქართულ ოცნებაში“ მოქალაქეთა კავშირი მთავრდება და კვირიკაშვილი, სავარაუდოდ, ბოლო ლიდერია, რომლის პოლიტიკური კარიერაც ავადსახსენებელ მოქალაქეთა კავშირში დაიწყო,  “ - წერს პუბლიკაციის ავტორი. 

ნიკანორის რეპლიკა და კვირიკაშვილის დახურდავებული ღირსება! („ასავალ-დასავალი“)

ავტ. გიორგი გიგაური 

„კვირიკაშვილს ღირსება რომ ჰქონდეს და მართლაც კორუფციულ ჭაობში არ იყოს ყელამდე ჩაფლული, მაშინ ქართველი ხალხის ცოცხლად გამტყავებელ და დამკაბალებელ მამუკა ხაზარაძისნარ ხაზარ-ყაჩაღ-ბანკირებს კი არ დანიშნავდა მთავარ მოკავშირეებად და პარტნიორებად, მათ ლაგამს ამოსდებდა და ხალხზე იფიქრებდა!... ეს ხომ ის კვირიკაშვილია, რომელიც პრემიერ-მინისტრადაც მხოლოდ იმიტომ დასვეს, რომ ნაცებისადმი გაცილებით ლოიალური იყო, ვიდრე მისი წინამორბედი ირაკლი ღარიბაშვილი, ნაცებს დაუნანებლად რომ ამუნათებდა საჯაროდ... სულ ახლახანს არ იყო, პრემიერ კვირიკაშვილს ყოფილი მეგობარი, მომღერალი და ბიზნესმენი გია გაჩეჩილაძე რომ დაუპირისპირდა... როგორი მამალი ნაციონალიც არ უნდა იყოს ნიკანორ მელია, ობიექტურობისთვის უნდა ითქვას, რომ მან აბსოლუტური ჭეშმარიტება თქვა კვირიკაშვილზე - ის უნამუსოც არის და კორუმპირებულიც!... მაგინებელი პრემიერი გასულ წელში დარჩენილიყოს,“ - წერს პუბლიკაციის ავტორი.

პროფესორი ანზორ მელია გიორგი კვირიკაშვილსა და თავის ვაჟს, პარლამენტარ ნიკა მელიას აფრთხილებს!//ანზორ მელია: რაც ჩემმა შვილმა კვირიკაშვილს უთხრა, პრემიერ-მინისტრი იმას იმსახურებს! („ასავალ-დასავალი“)

ავტ. დიტო ჩუბინიძე

ანზორ მელია აცხადებს, რომ შვილს არ ამართლებს 20 დეკემბრის საქციელისათვის. ანზორ მელია ამბობს, რომ მის ვაჟს „პრემიერ-მინისტრისათვის ტყუილი არაფერი უთქვამს... მეც ვამბობ, რომ ესენი კორუმპირებულები არიან... პრემიერ-მინისტრი რომ ხარ, თუ შენი თავის ხელში აყვანა არ შეგიძლია, წინა დღით ფსიქოთერაპევტი მაინც მოიწვიე და ოპოზიციასთან შესახვედრად ასე მოემზადე... ჩემმა შვილმა ის თქვა, რასაც ხალხი ლაპარაკობს... 2012 წელს არჩევნებში ხმა ქართულ ოცნებას მივეცი, რის გამოც ჩემსა და ნიკას შორის დიდი უთანხმოება იყო. როცა ბიძინა ივანიშვილი ზუგდიდში ჩაბრძანდა, მე ზუგდიდელმა კაცმა, რომელსაც ზუგდიდში კლინიკა მაქვს, ვერ დავუშვი, რომ იმ დღეს ზუგდიდში არ ვყოფილიყავი. ჩავედი და ბიძინა ივანიშვილის მხარდამჭერებს შორის დავდექი, რადგან  ამ კაცის მჯეროდა. სწორედ მაშინ მითხარა ნიკამ - ასე მოიქცევიან, ასე იზამენ, ამას გააკეთებენ, ტყუილა ნუ გაქვს იმედიო! სამწუხაროდ ყველაფერი ისე ამიხდა, როგორც ჩემმა შვილმა მითხრა... არ ვარ იმის მომხრე, რომ ქვეყანას ერთი პარტია მართავდეს, მე კოალიციური მთავრობის მომხრე ვარ... სააკაშვილი არ მიყვარდა, მიშამ კინაღამ დამიჭირა... გარეწარ და ლოთ ნიკა ყიფშიძეს თურმე, მიხეილ სააკაშვილისათვის დაურეკავს და უთქვამს - ანზორ მელიამ მამათქვენს ძაღლების სტენტი ჩაუყენაო... ქოციონალებმა რომ ნაციონალები შემაყვარეს, ამას წყალი არ გაუვა... ბატონ კვირიკაშვილს ვეტყვი, რომ როგორც მე მყავს შვილები, ისე მასაც ჰყავს შვილები და იმ შვილებს ვინმემ რომ აწყენინოს და კეთილებს შეეხოს, როგორც მშობელი, რა ჭკუაზე დადგება? რაც შეეხება ჩემს შვილს - ნიკა, ძალიან მაგარი ხარ, ძალიან განათლებული ხარ და ძალიან სუფთა პიროვნება ხარ, ოღონდ ნერვული სისტემა მოთოკე“.

კვირიკაშვილის საქართველოში ხალხს ვირის ტვინს აჭმევენ! („ასავალ-დასავალი“)

ავტ. გიორგი გიგაური

ავტორი აღნიშნავს, რომ პრემიერის კორუმპირებულობაზე ინტერვიუში ისაუბრა  გიორგი გაჩეჩილაძემ, პრემიერის კორუმპირებულობის დასტურია ანაკლიის პორტის მშენებლობასთან დაკავშირებით შექმნილი ვითარებაც და სურსათის ეროვნული სააგენტოს მიერ ამას წინათ გამოვლენილი დარღვევები ხორცის წარმოებაში.  „ - კვირიკაშვილო, მეც გეუბნები, რომ კორუმპირებული ხარ! აბა, გაბედე და მეც შემაგინე“, - მიმართავს პუბლიკაციის ავტორი პრემიერს.  

კათალიკოს-პარიარქი ილია მეორე უახლოეს მომავალში გადადგომას აპირებს, რათა საკუთარ რჩეულს - მიტროპოლიტ შიო მუჯირს საპატრიარქო ტახტის დაკავება გაუადვილოს! („ასავალ-დასავალი“)

ავტ. ჯაბა ხუბუა 

„ციანიდის საქმემ ქართული მარლმადიდებლური ეკლესიის რეიტინგს დაარტყა... ილია მეორის მიერ მოსაყდრის ხმამაღლა და ღიად დასახელება მკაფიო პასუხია მავანთა და მავანთა მერ საპატრიარქოს ტახტის დასაკავებლად გაჩაღებულ ფარულ და ღია ბრძოლაზე... ეკლესიაში ახალი ეპოქა დაიწყება“, - წერს ავტორი.

ანზორ ბრეგაძე: ნაციონალებმა არამარტო ჩვენ გაგვწირეს, არამედ სავლე წერეთლისა და დიმიტრი უზნაძის უდიდეს სახელებს გადაუარეს! („ასავალ-დასავალი“)

ავტ. ჯაბა ხუბუა 

აკადემიკოსი ანზორ ბრეგაძე აცხადებს, რომ ფილოსოფიის ინსტიტუტის განადგურება განათლების მინისტრ შაშკინის ძალისხმევით დაიწყო. ინსტიტუტი ილიას უნივერსიტეტს დაუქვემდებარეს და თანამშრომლები ინსტიტუტიდან გაყარეს. მიუხედავად იმისა, რომ ფილოსოფიის ინსტიტუტის თანამშრომლებმა სასამართლოში დაამტკიცეს საკუთარი სიმართლე, სამართლიანობა მაინც არ აღმდგარა. ბრეგაძის განცხადებით, საქართველოში ფილოსოფიის ინსტიტუტი აღარ არსებობს. მას იმედი ჰქონდა, რომ გიორგი მარგველაშვილი, რომელსაც ფილოსოფიის ინსტიტუტის ასპირანტურა აქვს დამთავრებული, ინსტიტუტს მიხედავდა, მაგრამ ასე არ მოხდა. ფილოსოფოსი კახა ქეცბაია კი ამბობს, რომ ფილოსოფოსებს ერთადერთი გზა დარჩათ - ქუჩის საპროტესტო აქცა.

გუჯა ბურდული: ოცნება არ მაქვს! („ასავალ-დასავალი“)

ავტ. ნატო ფოცხიშვილი 

მსახიობი გუჯა ბურდული მადლობას უხდის კახა კალაძეს, რომელმაც საკუთარ თავზე აიღო მისთვის საჭირო მედიკამენტების დაფინანსება. ბურდული მადლობას უხდის, ასევე, ბიძინა ივანიშვილის. „ - ბიძინა ივანიშვილმა ნახევარი საქართველო გადაგვარჩინა. ძალიან ცუდად იყო ჩვენი საქმე... რაც მეტი ბიძინა ივანიშვილი და კახი კალაძე იქნებიან, რაც მეტად ვილოცებთ უფლისათვის, მით მალე წავა ჩვენი ქვეყანა წინ“, - ამბობს ბურდული.

პრაიმტაიმი

წლის პოლიტიკური ამბები (პრაიმტაიმი)

სტატიის თანახმად, საქართველოს კონსტიტუციას თითქმის ყველა ქართველი ექსპერტი 2017 წლის მთავარ პოლიტიკურ მოვლენად ასახ​ელებს. მიუხედავად იმისა, რომ ზოგს ეს დოკუმენტი მოსწონს და ზოგს – არა, პროცესს მნიშვნელობას ვერავინ უკარგავს.
სტატიის ავტორი წერს, რომ გიორგი მარგველაშვილმა არამხოლოდ დესტრუქციული, რიგ შემთხვევაში პროვოკაციული როლიც კი ითამაშა მთელ ამ პროცესში. 
ექსპერტი ლევან ალაფიშვილის შეფასებით, მომავალი წელი ეპოქალური იქნება იმ თვალსაზრისით, რომ საქართველოში პირდაპირი წესით პრეზიდენტს პირველად აირჩევენ. 
საგარეო პოლიტიკის სერიოზულ წარმატებად ექსპერტები ერთხმად ასახელებენ უვიზო მიმოსვლას. მათი შეფასებით, საქართველომ კიდევ ერთი ძალიან მნიშვნელოვანი ნაბიჯი გადადგა ევროკავშირისკენ და ახლა ის ევროპის ოჯახის სრულფა​სოვანი წევრი ხდება.
ადგილობრივი არჩევნების მიმართ ექსპერტების დამოკიდებულება განსხვავებულია. მათი ნაწილი თვლის, რომ ეს იყო წლის მოვლენა, ნაწილი კი პირიქით ფიქრობს. 
ჟურნალისტი წერს, რომ არჩევნები საინტერესო გამოწვევა იყო „ევროპული საქართველოსთვის“ და ელენე ხოშტარია ძალიან საინტერესო პოლიტიკურ ფიგურად ყალიბდება.
სტატიის თანახმად, ამ არჩევნებში კახა კალაძე ახალ პოლიტიკურ ფიგურად გამოიკვეთა. ახლა კი მას გაცილებით მძიმე და რთულ ლაბირინთებში შესვლა და ერთადერთი სწორი გამოსავლის პოვნა მოუწევს.

დეპუტატები 2017 წლის საპარლამენტო მუშაობას აფასებენ (პრაიმტაიმი)

ავტ. სალომე ჩადუნელი
დეპუტატები 2017 წლის პარლამენტის მუშაობას აფასებენ და საუკეთესო კანონად საქართველოს კონსტიტუციას ასახელებენ, წლის დეპუტატად კი პარლამენტის თავმჯდომარე ირაკლი კობახიძე სახელდება.
სოფო კილაძის შეფასებით, ყველაზე მნიშვნელოვანი და ამ წლის მონაპოვარი საკონსტიტუციო რეფორმა იყო. ასე ფიქრობს დავით მათიკაშვილიც. თამბაქოს კონტროლის შესახებ კანონის მიღებას უწოდებენ უმნიშვნელოვანესს აკაკი ზოიძე და დიმიტრი ხუნდაძე.
ამავე კანონს გამოყოფს უმცირესობის დეპუტატი ზურაბ ჭიაბერაშვილიც, მაგრამ, მისი თქმით, კანონის აღსრულების მექანიზმები ისე გაუაზრებლად არის ჩადებული, რომ მისი ეფექტიანობა კითხვის ნიშნის ქვეშ დგას. 

სოციალური მუშაკების შესახებ მათ გარეშე (პრაიმტაიმი)

ავტ. სალომე ჩადუნელი

სტატიაში ნათქვამია, რომ საქართველოს პარლამენტი სოციალური მუშაკის რეფორმას ისე იწყებს, რომ თავად სოციალურ მუშაკებს საქმის კურსში არ აყენებს და გამზადებულ ხედვას პირდაპირ კომიტეტზე, სამუშაო შეხვედრაზე აცნობს.
არსებულ კანონპროექტთან დაკავშირებულმა აზრთა სხვადასხვაობამ და კამათმა კი ქუჩაში გადაინაცვლა და სოციალურმა მუშაკებმა პროტესტის ნიშნად კანცელარიასთან აქციაც გამართეს.
კითხვაზე, იყვნენ თუ არა ჩართული კანონპროექტის მომზადების პროცესში თავად პროფესიული სფეროს წარმომადგენლები, დეპუტატმა სოფო კილაძემ განმარტა, რომ ისინი შეხვდნენ მათ, გაუზიარეს კანონპროექტის ძირითადი მიმართულებები და მიზნები და სამომავლოდაც გააგრძელებენ თანამშრომლობას. სტატიის თანახმად, მოგვიანებით, სამუშაო შეხვედრის დროს გაირკვა, რომ არც ერთ სოციალურ მუშაკს კანონპროექტის შექმნის პროცესში საკანონმდებლო ორგანოსთან არ უმუშავია და უფრო მეტიც, პარლამენტში ისე მიიწვიეს, რომ დოკუმენტის სამუშაო ვერსიაც არ გადაუგზავნეს.

სოციალური მუშაკების განმარტებით, მათ ვერ მიიღეს ინფორმაცია, რა იცვლება და რა კანონპროექტი ყალიბდება. ასევე, ისინი ხაზს უსვამენ ტერმინოლოგიურ და პრინციპულ შეცდომებს კანონპროექტში. მათი თქმით, დოკუმენტი არაპროფესიონალურადაა დაწერილი, თუმცა რეფორმას მიესალმებიან.

წლის ყველაზე სკანდალური საქმეები (პრაიმტაიმი)

ავტ. მირიან ბოქოლიშვილი

გამოცემა 2017 წლის ყველაზე გახმაურებულ და სკანდალურ საქმეებზე წერს. 
სტატიაში ნათქვამია, რომ ნომერ პირველი სკანდალი ციანიდის საქმეს უკავშირდება. ერთ-ერთ რეზონანსულ საქმედაა მიჩნეული ზაფხულში გაჩენილი ხანძრები. ასევე, გახმაურებული საქმეების რიცხვშია მიმდინარე წლის 11 მარტს ბათუმში მომხდარი მასობრივი არეულობაც.
სტატიის თანახმად, 2017 წელი სკანდალური აღმოჩნდა პაატა ბურჭულაძისთვისაც. ცნობილი საოპერო მომღერალი ფინანსურ მაქინაციებში ამხილეს. „პრაიმტაიმი“ კი პირველი მედიასაშუალება იყო, რომელმაც საზოგადოებას საქველმოქმედო ფონდ „იავნანადან“ თანხების არამიზნობრივი ხარჯვის შესახებ აუწყა.
ჟურნალისტი წერს, რომ სერიოზული სკანდალი მოჰყვა 29 მაისს თბილისიდან აზერბაიჯანელი აქტივისტისა და ჟურნალისტის, აფგან მუხთარლის გაუჩინარებას.
სკანდალურ საქმეებს შორისაა ყოფილ მთავარ პროკურორსა და აუდიტის სამსახურის ყოფილ უფროსს შორის კაფე „ელ ცენტროში“ მომხდარი ფიზიკური დაპირისპირებაც.
ამავე სიაში მოხვდა თბილისში, ბერი გაბრიელ სალოსის ქუჩაზე ჩატარებული ანტიტერორისტული სპეცოპერაციაც, რომელიც 20 საათის განმავლობაში მიმდინარეობდა და ტერორიზმში მხილებული ერთი პირის დაკავებით და სამის ლიკვიდაციით დასრულდა.

რა რეფორმებს გეგმავს გიორგი გახარია 2018 წელს? (პრაიმტაიმი)

ავტ. მირიან ბოქოლიშვილი

სტატიაში საუბარია გასულ კვირას პარლამენტში შს-მნისტრის, გიორგი გახარიას გამოსვლაზე, სადაც მან დაგეგმილი მთელი რიგი რეფორმები დააანონსა. გამოცემა ციტირებს მინისტრის განცხადებებს, რომლებიც სამომავლოდ განსახორციელებელ პროექტებს და სიახლეებს უკავშირდება. 

„გირჩი“ – წლის პროვოკაცია (პრაიმტაიმი)

ავტ. მირიან ბოქოლიშვილი

სტატიის ავტორი წერს, რომ 2017 წლის მთავარი პროვოკაციის ავტორად უალტერნატივოდ შეიძლება დასახელდეს პოლიტიკური გაერთიანება „გირჩი“, რომლის არაერთმა იდეამ ქართველ კანონმდებლებს სერიოზული თავსატეხი გაუჩინა, დაწყებული მარიხუანის საჯარო დათესვით და დამთავრებული ე.წ. ეპისკოპოსების კურთხევით. აქვე ნათქვამია, რომ ერთი შეხედვით ავანტიურისტული გადაწყვეტილებებით „გირჩი“ საინფორმაციო ველის სათავეში მოექცა და სოციალური ქს​ელებისა თუ პოლიტიკური ტოქშოუების ერთ-ერთი მთავარი თემა გახდა.
სტატიის ავტორი დასძენს, რომ კომერციული საქმიანობის გარდა, „გირჩმა“ „ბიბლიური თავისუფლების“ დახმარებით შესაძლოა, მსუყე დაფინანსების მოპოვებაც შეძლოს, რაც წინასაარჩევნო პერიოდში ნებისმიერი პარტიისთვის სასიცოცხლოდ მნიშვნელოვანია.

შალვა ნათელაშვილმა პუტინის ადმინისტრაციას წერილი გაუგზავნა (პრაიმტაიმი)

ავტ. ქეთი ხატიაშვილი 

სტატიაში საუბარია შალვა ნათელაშვილის მიერ პაატა ჩოხელის „ლეიბორისტული პარტიიდან“ გარიცხვაზე. 
ჩოხელი გამოცემასთან საუბრისას აღნიშნავს, რომ ნათელაშვილი საპრეზიდენტო არჩევნებში მონაწილეობაზე განაცხადით, რეალურად, იმუშავებს ან სხვა პარტიის ლიდერების ელექტორატის წართმევაზე, ან ხელისუფლებაზე განაწყენებული ადამიანების მიზიდვაზე.
მისივე პროგნოზით, ნათელაშვილის მხარდამჭერთა რაოდენობა საპრეზიდენტო არჩევნებზე იქნება დაახლოებით, 1.5-2%, რადგან მისი პოლიტიკური სახე მოსახლეობამ უკვე დაინახა და ის, როგორც სააკაშვილის მარიონეტი პოლიტიკოსი, გაშიფრულია.
ჩოხელმა გამოცემასთან ისაუ​ბრა ნათელაშვილის რუსულ კავშირებსა და პარტიის კულისებში მოძრავ შავ ფულზე. მისივე განმარტებით, შრომის პარტია „ნაციონალების“ ფილიალად გადაიქცა.
რესპონდენტი ამბობს, რომ მან ახლო წარსულში გამოაქვეყნა ორი წერილი, რომელიც ნათელაშვილმა ჯერ რუსეთის სპორტის მინისტრს მისწერა, შემდეგ კი პუტინის ადმინისტრაციის ხელმძღვანელს, ივანოვს, საკმაოდ დიდი თხოვნით, რომ როგორმე მოხერხებულიყო მისი ვიზიტი რუსეთში.
ჩოხელი დასძენს, რომ ნათელაშვილი დღეს ხელმოცარული პოლიტიკოსია, რომელიც აღარც ვაშინგტონში და აღარც მოსკოვში არ ჭირდებათ.

ოლეგ მელნიკოვის პირველი ინტერვიუ (პრაიმტაიმი)

ავტ. მირიან ბოქოლიშვილი

კუდ-ის ყოფილი მაღალჩინოსანი ოლეგ მელნიკოვი თავისი ყოფილი ადვოკატის, კობა კობახიძის მიერ გავრცელებულ ინფორმაციას სიცრუეს უწოდებს. „პრაიმტაიმთან“ საუბრისას მელნიკოვი კატეგორიულად უარყოფს, რომ ციხეში ყოფნის დროს მასთან შესული იყო ყოფილი მთავარი პროკურორი გიორგი ბადაშვილი, რომელმაც, გირგვლიანის საქმეზე მიხეილ სააკაშვილის წინააღმდეგ ჩვენების მიცემის სანაცვლოდ, გათავი​სუფლების გარანტია მისცა.
მელნიკოვის თქმით, მასთან ციხეში მხოლოდ გამომძიებელი და საქმის პროკურორი შედიოდნენ. 
კითხვაზე, რამ აიძულა ადვოკატი, ასეთი ინფორმაცია გაევრცელებინა,  მელნიკოვი განმარტავს, რომ კობახიძემ მისგან ძალიან დიდი თანხა აიღო და როცა შეამჩნია, რომ ადვოკატი საჭიროზე მეტ თანხას ითხოვდა, მისი აცილების გადაწყვეტილება მიიღო. 

რეზონანსი 

"არ მგონია, კვირიკაშვილის შემცვლელი ვინმე ისეთი გვყავდეს, ვინც მას რაიმეთი აჯობებდა" (რეზონანსი) 

ავტ.: ნინო ქეთელაური

ინტერვიუ სოსო ცისკარიშვილთან 

სოსო ცისკარიშვილი „რეზონანსთან“ ბოლო დროის აქტუალურ თემებზე საუბრობს და ნიკა მელიასა და გიორგი კვირიკაშვილის დაპირისპირებას განიხილავს. მისი თქმით, ამ ინცინდენტის შედეგად ქართული სახელმწიფოებრიობა დაზარალდა, რადგან, ერთი მხრივ, იყო წინასწარ გათვლილი უზრდელობა, მეორე მხრივ კი, თავშეუკავებლობა. ამის მიუხედავად, პოლიტოლოგი არ ეთანხმება მოსაზრებას, რომ მომხდარის გამო პრემიერმა თანამდებობა უნდა დატოვოს. 

„არ ვარ დარწმუნებული, რომ ასეთი გამონათქვამის გამო პრემიერ-მინისტრი უნდა შეიცვალოს, რადგან არ მგონია, მისი შემცვლელი ვინმე ისეთი გვყავდეს, ვინც მას რაიმეთი აჯობებდა“, - აცხადებს ცისკარიშვილი და დასძენს: „დღეს გვაქვს რეალობა, როდესაც პრემიერ-მინისტრი ბოდიშს უხდის საზოგადოებას, ხოლო სააკაშვილის როლის შესრულების მსურველი და "ნაციონალური მოძრაობის" დღევანდელი თავკაცი ამას არ აპირებს. ალბათ აქაც დრო განსჯის ყველას და ყველაფერს“. 

პოლიტოლოგი საზოგადოებრივი მაუწყებლის შესახებ კანონში ცვლილებებსაც განიხილავს და ამბობს, რომ სამწუხაროდ, ქვეყანაში მთავარ ფასეულობად ფულია ქცეული. მისივე თქმით, გასაგებია, რომ ამ კანონპროექტს დეპუტატები პირადი ინტერესების გათვალისწინებით ემხრობიან. ცისკარიშვილი ითხოვს, რომ ჟურნალისტებმა მოიძიონ ინფორმაცია პარლამენტარებისა და მთავრობის წევრების საბანკო დავალიანებების თაობაზე, რათა გაირკვეს ვის რა მოტივი ამოძრავებს  - „ეს მიგვანიშნებს იმაზე, რომ დროა, ჩვენმა აქტიურმა ჟურნალისტიკამ გაასაჯაროოს პარლამენტარებისა და მთავრობის წევრების მიერ "ქართუ ბანკიდან" აღებული სესხები, რისი ნახვის შემდეგაც მივხვდებით, ვინ რას და რატომ აძლევს ხმას. ამით იმას მაინც გავიგებთ, ვის უნდა მივუსამძიმროთ მის გარშემო არსებული რეალობა“, - აცხადებს სოსო ცისკარიშვილი. 

ანალიტიკოსი გაეროში იერუსალიმის ისრაელის დედაქალაქად აღიარების საკითხზე მომზადებულ რეზოლუციასაც ეხმაურება. მისი აზრით, კენჭისყრაში მონაწილეობაზე უარის თქმა საქართველოსთვის უსიამოვნების თავიდან აცილების ერთადერთი საშუალება იყო. 

სოსო ცისკარიშვილი მიხეილ სააკაშვილის ჰოლანდიაში გადასვლასთან დაკავშირებით გავრცელებულ ინფორმაციასაც განიხილავს. ამბობს, რომ ეს თავად საქართველოს ექსპრეზიდენტისთვის იქნება მომგებიანი ნაბიჯი. 

გაიხსნება თუ არა "ახალი ერგნეთის ბაზრობა" ოკუპაციის ხაზთან  - რა საკანონმდებლო ცვლილებებს ამზადებს შერიგების სამინისტრო და რატომ დასცინეს პრემიერ კვირიკაშვილის ინიციატივებს ცხინვალში (რეზონანსი) 

ავტ.: ეკატერინე ბასილაია

გამოცემის ცნობით, გიორგი კვირიკაშვილის ინიციატივებს ოკუპირებული აფხაზეთისა და ცხინვალის რეგიონის მისამართით საოკუპაციო ხაზთან ვაჭრობის წახალისებასა და ჟენევის ფორმატის გაფართოებაზე ცხინვალიდან უკვე მოჰყვა გამოხმაურება და განცხადებები, რომ სანამ თბილისი სამხრეთ ოსეთს "რესპუბლიკად" არ აღიარებს და ბოდიშს არ მოიხდის ყველა წინა ხელისუფლების ქმედების გამო, რაიმე თანამშრომლობაზე საუბარი მხოლოდ "ლირიკა" და "პოპულიზმია", რასაც არაფერი მოჰყვება.

თბილისის განცხადებები სავაჭრო ურთიერთობაზე ცხინვალში გააკრიტიკეს. სამხრეთ ოსეთის დე ფაქტო საგარეო საქმეთა მინისტრმა დიმიტრი მედოევმა "ეხო კავკაზასთან" საუბრისას ქართველ პოლიტიკოსებს მოუწოდა, რომ "გაიზარდონ". მისი განცხადებით, თუ თბილისს სერიოზული ნაბიჯის გადადგმა სურს, სამხრეთ ოსეთის დამოუკიდებლობა უნდა აღიარონ და საქართველოს ხელისუფლებამაც ბოდიში უნდა მოიხადოს ყველა "დანაშაულზე", რაც ჩადენილია 1992 წლიდან სამხრეთ ოსეთის ტერიტორიაზე ყველა რეჟიმის მიერ, რომელიც საქართველოს მართავდა. მისი თქმით, სხვა ყველაფერი "არის ლირიკა".

ცხინვალში გამოხმაურება მოჰყვა, ასევე, კვირიკაშვილის განცხადებას ჟენევის ფორმატის გაფართოებასა და პირადად მის ჩართვაზე.

ოსი პოლიტოლოგის - ნიკოლა სილაევის თქმით, ჟენევის დისკუსიის წინ წაწევა რომ მოხდეს, ეს საქართველოსთვის სულაც არ არის რთული, ამისთვის საკმარისია, ძალის გამოუყენებლობის დეკლარაციას დაუჭიროს მხარი ისე, რომ მასში იმ შესწორებების შეტანის მცდელობა არ იყოს, რაც საკითხს არ ეხება და უარი თქვას გაეროს რეზოლუციის პროექტებში დევნილების დაბრუნების მოთხოვნაზე.

სილაევი მიიჩნევს, რომ თბილისის მიერ შეთავაზებული პროგრამები ვერანაირ გავლენას ვერ მოახდენს სიტუაციაზე, ხოლო "ოკუპაციის შესახებ" კანონის შეცვლის სურვილი იმითაა განპირობებული, რომ ის მაინც ვერ მუშაობს თუნდაც იმ კონტექსტში, რომ საქართველო აფხაზეთსა და სამხრეთ ოსეთში ეკონომიკურ საქმიანობას ვერ აკრძალავს.

„რეზონანსი“ წერს, რომ გიორგი კვირიკაშვილმა აფხაზეთსა და სამხრეთ ოსეთზე გასულ კვირას პარლამენტში მთავრობის დამტკიცებისას საკომიტეტო მოსმენაზე ისაუბრა და რამდენიმე ინიციატივა გაახმოვანა.  რას გულისხმობს პრემიერ-მინისტრი საკუთარ ინიციატივებში, რა იცვლება "ოკუპაციის შესახებ" კანონში, ან რა სავაჭრო წახალისება იგეგმება, კონკრეტული არაფერი თქმულა და გამოცემასთან ამ თემაზე საუბარი არც მთავრობის კანცელარიაში ისურვა ვინმემ. შერიგების სამინისტროშიც განაცხადეს, რომ კანონპროექტზე ჯერ საუბარი არ სურთ, ხოლო ჟენევის ფორმატზე კვირიკაშვილის ინიციატივა მათთვის სიახლე იყო.

ჟენევის დისკუსიების ფორმატის შესაძლო შეცვლაზე "ექსპერტთა კლუბის" წევრი ირაკლი ცქიტიშვილი აცხადებს, რომ მასში კვირიკაშვილის ჩართვის შესაძლებლობა არარეალურია.

"თუ საქართველოს პრემიერ-მინისტრი იქნება ჩართული, მინიმუმ, უნდა მონაწილეობდეს რუსეთის პრემიერიც, რაც რეალური არ არის. ასევე, სეპარატისტებს მოუნდებათ, თავიანთი ე.წ.პრემიერები ჩართონ და ამ შემთხვევაში საშიშროებაა, რომ მათი რეჟიმების გარკვეულწილად ლეგიტიმაცია მოხდეს", - მიიჩნევს ცქიტიშვილი.

რაც შეეხება „ოკუპაციის შესახებ კანონში“ ცვლილებებს, ცქიტიშვილი ამბობს, რომ უცნობია რა ტიპის სიახლეებზეა საუბარი, ამიტომაც მას კომენტარის გაკეთება უჭირს. 

"რა ცვლილება უნდა შეიტანონ "ოკუპაციის შესახებ" კანონში, ჯერ არ თქმულა და ამაზე საუბარი რთულია. რაიმე დადებით ცვლილებას არ ველოდები იმიტომ, რომ გამოცდილება გვაქვს, პაატა ზაქარეიშვილსა და ქეთევან ციხელაშვილს სურდათ აფხაზეთის მიმართულებიდან ქართულ-რუსული საზღვრის უკანონო გადმოკვეთის დეკრიმინალიზაცია. ალბათ მსგავს რამეს აპირებენ ახლაც“, - აცხადებს ცქიტიშვილი. 

პირველი მინიშნება ევროკავშირიდან უვიზო მიმოსვლის შესაძლო შეჩერებაზე  - ქართული დანაშაულებრივი ჯგუფები ევროკავშირში, ფულის გათეთრება და ნარკოტიკების ტრანზიტი (რეზონანსი) 

ავტ.: გვანცა ღვედაშვილი

ევროკომისიის ანგარიშის მიხედვით, საქართველო კვლავ რჩება სატრანზიტო ქვეყნად, რომელსაც ევროკავშირში სხვადასხვა სახის უკანონო საქონლის გადასაზიდად იყენებენ. ამასთან, საუბარია, რომ ჩვენი ქვეყანა გამოიყენება შემოსავლების გასათეთრებლადაც, ევროკავშირის წევრ ქვეყნებში კი გაიზარდა ქართულ ორგანიზებულ დაჯგუფებათა დანაშაული.

პოლიტოლოგი ნიკა ჩიტაძე  ამბობს, რომ ეს ყველაფერი ვიზალიბერალიზაციის კუთხით საქართველოს პრობლემას უქმნის. 

მისივე თქმით, აუცილებელია, ხელისუფლებამ, პირველ რიგში, ძალოვანი უწყებები დააკომპლექტოს პროფესიონალებით, რათა აღიკვეთოს და შემცირდეს საქართველოს სატრანზიტო ფუნქცია უკანონო საქონლის გადასატანად. ამასთან, მნიშვნელოვანია განათლების სისტემის დახვეწა, აქცენტის დასმა კრიმინალური მენტალიტეტის პრობლემურობაზე.

"ოცნებას" პრეზიდენტის ახალი ვეტოს დასაძლევად 12 ხმა დააკლდება - პირველი შემთხვევა, როდესაც საპარლამენტო უმრავლესობამ, შესაძლოა, პრეზიდენტის ვეტოს დაძლევა ვერ შეძლოს (რეზონანსი) 

ავტ.: თიკო ოსმანოვა

„რეზონანსის“ ცნობით, საქართველოს პრეზიდენტმა გიორგი მარგველაშვილმა "მაუწყებლის შესახებ" კანონპროექტს, შესაძლოა, ვეტო დაადოს, ხოლო შეძლებს თუ არა საპარლამენტო უმრავლესობა ამ ვეტოს დაძლევას, ძნელი სათქმელია. წინა მსგავსი შემთხვევებისგან განსხვავებით, ამჯერად ამ კონკრეტულ კანონზე თავად "ოცნებაში" აზრთა სხვადასხვაობაა.

აზრთა სხვადასხვაობის არსებობას ადასტურებენ „ქართულ ოცნებაშიც. 

"ჯერ დაველოდოთ მოტივირებულ შენიშვნებს, ვიმსჯელებთ და ისე მივიღებთ გადაწყვეტილებას. მოხდება თუ არა ვეტოს დაძლევა, არ ვიცი, გამიჭირდება წინასწარ პროგნოზი, რადგან ამასთან დაკავშირებით აზრთა სხვადასხვაობაა თავად უმრავლესობაშიც", - აღნიშნა უმრავლესობის წევრმა თამარ ჩუგოშვილმა.

მისივე თქმით, ამ საკითხზე უმრავლესობის დეპუტატებს შორის სერიოზული დისკუსია მიმდინარეობდა.

უმრავლესობის კიდევ ერთი წევრის - ლევან კობერიძის აზრით კი, საზოგადოებრივი მაუწყებლისთვის კომერციული რეკლამის უფლების დამატება სხვა მედიასაშუალებებს სარეკლამო ბაზრის გარკვეულ ნაწილს წაართმევს. ამიტომ მან ამ კანონის მიღებას მხარი არ დაუჭირა და არც ახლა აპირებს აზრის შეცვლას.

რაში სჭირდებათ ფრანკფურტის წიგნის ბაზრობაზე ქართული ტაშფანდური? (რეზონანსი) 

ავტ.: გვანცა ღვედაშვილი 

ინტრვიუ გიორგი შენგელაიასთან 

გიორგი შენგელაია ფრანქფურტის წიგნის ბაზრობასთან დაკავშირებულ უთანხმოებაზე საუბრობს და ამბობს, რომ მანანა ბერიკაშვილი მედეა მეტრეველისა და პროექტის სხვა მონაწილეების საქმიანობაში უხეშად ერევა, რაც გაუმართლებელია. შენგელაიას აზრით, კულტურის სამინისტრო წიგნის ნაცვლად აქცენტს „ტაშფანდურზე“ აკეთებს და სწორედ ამიტომ ჩართო კულტურის მინისტრმა პროექტში მანანა ბერიკაშვილი: „ეს ქალი, გარდა იმისა, რომ გივი ბერიკაშვილის შვილია, არაფერი მწერალი არ არის. რაში ერკვევა, რომელი წიგნი უნდა გადაითარგმნოს, ან ვინ უნდა წავიდეს ამ ფესტივალზე... ჩვენთან ისედაც ძალიან დაძაბული სიტუაციაა, რადგან მშიერი ხალხი ცუდი საზოგადოებაა.

მწერლები, რომელთაგანაც ძალიან ბევრს ვიცნობ, რომელთა დიდი ნაწილიც ახალგაზრდაა, ძალიან კმაყოფილი არიან დეა მეტრეველის მუშაობით, რომელიც ამ პროექტს ხელმძღვანელობს. წინა წლებშიც დადიოდნენ ჩვენები ამ ფესტივალზე და მეტრეველი ძალიან კარგად უძღვებოდა საქმეს. ახლა კი მოხდა ის, რომ ამას დაუმატეს ფული ტაშფანდურისთვის. მათ სურთ, მსოფლიომ დაინახოს, რომ საქართველოში კარგ საჭმლებს აკეთებენ, კარგი ღვინო აქვთ, კარგად ცეკვავენ და მღერიან, ეს კი წიგნთან არაფერ შუაშია“, - აცხადებს კინორეჟისორი. 

გიორგი შენგელაია საზოგადოებრივი მაუწყებლის კანონში ცვლილებებსაც ეხმაურება. კინორეჟისორი ფიქრობს, რომ კომერციული რეკლამის კომპონენტის დამატება სხვა ტელეკომპანიებს მძიმე მდგომარეობაში აღმოაჩენს. 

სააკაშვილის „გეგმა ბ“ - „ის დაქორწინებულია ჰოლანდიელზე და თუკი პასპორტის ასაღებად განცხადებას წარადგენს, ნიდერლანდების კანონმდებლობით, ეს შესაძლებელი იქნება" (რეზონანსი) 

ავტ.: თიკო ოსმანოვა

მიხეილ სააკაშვილმა, შესაძლოა, უკრაინა დატოვოს და საცხოვრებლად ჰოლანდიაში გადავიდეს. სააგენტო "ფრანს პრესის" ინფორმაციით, მან ნიდერლანდების სამეფოში გამგზავრების ნებართვა ადვოკატის დახმარებით მოითხოვა, რაზედაც დადებითი პასუხი მიიღო, რასაც თავად არ ადასტურებს. ჰოლანდიაში მის წასვლას ალოგიკურად მიიჩნევს პოლიტოლოგთა ნაწილიც.

პოლიტოლოგ გია ხუხაშვილის თქმით, ეს ერთადერთ შემთხვევაში შეიძლება მოხდეს - თუ დასავლეთმა ან აშშ-მა აიძულა ამ ნაბიჯის გადადგმა.

ანალიტიკოსი კორნელი კაკაჩია კი ფიქრობს, რომ შესაძლოა, ეს იყოს სააკაშვილის "გეგმა ბ" და ვითარების დაძაბვის შემთხვევაში მან უკანდასახევი გზა დაიტოვოს.

უკრაინამ "გაზპრომს" სასამართლო პროცესი მოუგო (რეზონანსი) 

ავტ.: გვანცა ღვედაშვილი

22 დეკემბერს სტოკჰოლმის სავაჭრო პალატის საერთაშორისო სასამართლოში უკრაინული "ნაფტოგაზისა" და რუსული "გაზპრომის" გაჭიანურებულ ოთხწლიან დავას საბოლოო წერტილი დაესვა. სასამართლომ ამ კონფლიქტის საქმეზე დასკვნითი განაჩენი გამოიტანა, რომელიც გასაჩივრებას აღარ ექვემდებარება.

უკრაინული და რუსული მხარეები საერთაშორისო არბიტრაჟის გადაწყვეტილებით კმაყოფილებას არ მალავენ. უკრაინელებმა 2009 წლის კაბალურ ხელშეკრულებას თავი ნაწილობრივ დააღწიეს და 2019 წლამდე 75 მილიარდი დოლარის ეკონომიას მიაღწიეს. "გაზპრომის" მხარე კი მიიჩნევს, რომ უკრაინა 2019 წლის 31 დეკემბრამდე, მართალია, შემცირებული ოდენობით, მაგრამ რუსულ გაზს მაინც მოიხმარს და მისი საფასურიც აუცილებლად უნდა დაიფაროს.

საერთაშორისო პოლიტიკური მიმომხილველების აზრით, ამ დავაში გამარჯვებული მაინც უკრაინული მხარე დარჩა, რადგან 2020 წლიდან "გაზპრომზე" დამოკიდებული აღარ იქნება, ამით კი ქვეყანაში რუსული პოლიტიკისა და ეკონომიკის გავლენა კიდევ უფრო შემცირდება.

ახალი თაობა 

რამაზ საყვარელიძე: მარგველაშვილი პარლამენტში უფრო ნაყოფიერი იქნებოდა (ახალი თაობა) 

ავტ.: ნათია ხურცილავა 

ინტერვიუ რამაზ საყვარელიძესთან 

რამაზ საყვარელიძე მოახლოებულ საპრეზიდენტო არჩევნებზე საუბრობს. მისი აზრით, პრეზიდენტის პოსტი, უფლებების შეკვეცის მიუხედავად, კვლავ აქტუალური იქნება და არჩევნებში მონაწილეობას ბევრი კანდიდატი მიიღებს. პოლიტოლოგი ფიქრობს, რომ გიორგი მარგველაშვილის საქმიანობა პარლამენტში ბევრად უფრო ნაყოფიერი იქნება, ვიდრე პრეზიდენტის რანგში, ამიტომ მან მეორე ვადით კენჭი აღარ უნდა იყაროს. 

ანალიტიკოსი „ქართული ოცნების“ საპრეზიდენტო კანდიდატებზეც ამახვილებს ყურადღებას და არ გამორიცხავს, რომ სახელისუფლებო გუნდმა გიორგი კვირიკაშვილის ან ირაკლი ღარიბაშვილის კანდიდატურა წამოაყენოს. რამაზ საყვარელიძის აზრით, გიორგი კვირიკაშვილის მხრიდან „ნაციონალების“ მისამართით  ნეგატიური ემოციის გამოვლენა საზოგადოებაში უკმაყოფილებას არ გამოიწვევს და ეს მისი კანდიდატურის დაბლოკვის საფრთხეს არ შექმნის. 

პოლიტოლოგი ინტერვიუში ხაზს უსვამს, რომ პრეზიდენტის ძირითადი უფლება-მოვალეობები საგარეო ურთიერთობის საკითხებს უკავშირდება, ამიტომაც, ამ პოსტზე ირაკლი ღარიბაშვილზე უფრო წარმატებული გიორგი კვირიკაშვილი იქნება, რადგან მან მინისტრობის პერიოდში უცხოელ კოლეგებთან ურთიერთობის აწყობა მოასწრო. 

„რუსეთი სამხრეთ კავკასიაში ომისთვის ემზადება“ - მამუკა გამყრელიძე: ცხინვალის გზის გახსნა საქართველოსთვის დამღუპველი იქნება“  (ახალი თაობა) 

ავტ.: ნონა ცაბაძე 

ინტერვიუ მამუკა გამყრელიძესთან 

მამუკა გამყრელიძე მიიჩნევს, რომ „ნაციონალური მოძრაობისა“ და „ქართული ოცნების“ მხარდამჭერები რადიკალური ქმედებებითა და აგრესიით გამოირჩევიან, ხელისუფლება კი ვითარების გამწვავებას ხელს უწყობს. ყოფილი დიპლომატი ამ კონტექსტში განიხილავს გიორგი გახარიას განცხადებას, სადაც ნათქვამი იყო, რომ მთავრობამ „ნაციონალური მოძრაობის“ ქმედებებს ნულოვანი რეაგირება უნდა მოაყოლოს. მამუკა გამყრელიძის თქმით, გაუგებარია რატომ არ აქვთ „ნაციონალური მოძრაობის“ წევრებს საუბრის უფლება და თუკი დამნაშავეები არიან ამ პარტიის კონკრეტული წარმომადგენლები, მაშინ რატომ არ იჭერენ მათ? 

ყოფილი დიპლომატი პრემიერის მხრიდან გინებას ნეგატიურად აფასებს. მისი თქმით, გიორგი კვირიკაშვილი საკმაოდ გაწონასწორებული ადამიანია და შესაძლოა პარლამენტში ხმაურის დაწყება და გინება ერთადერთი გამოსავლი იყო მწვავე კითხვებისთვის თავის ასარიდებლად, რადგან სხდომაზე დაისვა საკითხები, რომლებიც საქართველოს სახელმწიფოებრიობას ეხებოდა. მამუკა გამყრელიძის აზრით სამწუხაროა, რომ გიორგი კვირიკაშვილი საზოგადოებას „ნაციონალების“ მაგინებელ პოლიტიკოსად დაამახსოვრდება.  – „კვირიკაშვილი, სხვათა შორის, ცუდი პრემიერი არ იყო“, - აცხადებს გამყრელიძე და დასძენს, რომ პრემიერის გადადგომასა და მის შემცვლელად გახარიას დანიშვნაზე საუბარი უკვე რამდნიმე თვეა გრძელდება, თუმცა მოქმედი შს მინისტრი კეთილგანწყობას ნაკლებად იმსახურებს, რადგან მის ქმედებებში სიყალბე იგრძნობა. 

მამუკა გამყრელიძე ინტერვიუში იმ საკითხებსაც მიმოიხილავს, რომელთა განხილვაც გასულ კვირას პარლამენტში მიმდინარეობდა. მისი თქმით, ცხინვალში სატრანზიტო გზის გახსნა საქართველოს სახელმწიფოებრიობას უქმნის საფრთხეს და ნათელია, რომ რუსეთი ამ შესაძლებლობას არა კომერციული, არამედ, საომარი მიზნით გამოიყენებს და სომხეთ-აზერბაიჯანს შორის ომს განახლებული ძალებით გააჩაღებს. 

ანაკლიის ღრმაწყლოვანი პორტის მშენებლობა დაიწყო (ახალი თაობა) 

ანაკლიის ღრმაწყლოვანი პორტის სამშენებლო სამუშაოები დაიწყო. მშენებლობის დაწყების ცერემონიაში მონაწილეობა მიიღო პრემიერ-მინისტრმა. გიორგი კვირიკაშვილმა ანაკლიის პორტი შეაფასა როგორც „21-ე საუკუნის საქართველოს ყველაზე დიდი პროექტი, რომელიც არის დასაწყისი საქართველოს გარდაქმნისა სატრანზიტო ქვეყნიდან, წარმოების, ლოგისტიკის და ინდუსტრიის განვითარების ქვეყნამდე“.

პრემიერმა მადლობა გადაუხადა "ანაკლიის განვითარების კონსორციუმს" რამდენიმეწლიანი უდიდესი სამუშაოს ჩატარებისთვის და აღნიშნა, რომ დღეს უკვე შეკრულია პროექტი, რომელშიც, ქართულ კომპანიებთან ერთად, არიან ამერიკული საინჟინრო კომპანია "კონტი", ასევე, პორტის ოპერატორი და ინვესტორია მსოფლიო გიგანტი, სიეტლის პორტის მენეჯერი SSA Marine; ინვესტორები უზბეკეთიდან და ძალიან მნიშვნელოვანი მოლაპარაკებები მიმდინარეობს ჩინეთთან. პრემიერ-მინისტრი პროექტში ყველა ქვეყნის ჩართულობას მიესალმა.

დაუყადაღებს თუ არა აშშ ივანიშვილს ანგარიშებს - ბეჟან ნათელაშვილი: ძალიან მალე საქართველოში ვადამდელი არჩევნები დაინიშნება (ახალი თაობა) 

ავტ.: შორენა მარსაგიშვილი 

ინტერვიუ ბეჟან ნათელაშვილთან 

ინტერვიუს შესავალში ჟურნალისტი წერს, რომ ამერიკელი კონგრესმენი სტივ რასელი საქართველოს მთავრობის წევრების წინააღმდეგ სანქციების დაწესებას კვლავ ითხოვს და ამ საკითხზე მან კანონპროექტიც მოამზადა. რეზოლუცია აშშ-ს კონგრესის ვებ გვერდზეა განთავსებული. 

„ლეიბორისტული პარტიის“ ერთ-ერთი ლიდერი ბეჟან ნათელაშვილი აცხადებს, რომ აშშ სტივ რასელის მომზადებულ  რეზოლუციას აუცილებლად დაუთმობს დიდ ყურადღებას და ბიძინა ივანიშვილისა და მთავრობის წევრებისთვის სანქციები ამოქმედდება. ნათელაშვილი დარწმუნებულია, რომ ფინანსური სანქციების დაწესების შემდეგ ივანიშვილი აღარ ჩაერევა ქვეყნის მართვაში, რის შემდეგაც, „ქართული ოცნება“ „პოლიტიკურ მოუსავლეთში წავა“. ბეჟან ნათელაშვილის განცხადებით, ხელისუფლება იძულებული გახდება თავად დანიშნოს ვადამდელი არჩევნები, რადგან აშშ ოლიგარქიულ მმართველობას არ შეეგუება. 

„ახალი თაობის“ რესპონდენტი ინტერვიუში აშშ-ს ელჩს, იან კელისაც აკრიტიკებს და ფიქრობს, რომ ამერიკელი დიპლომატი „ქართული ოცნების“ აქტივისტივით იქცევა და „მთავრობას ყველაფერს უპრავებს“. 

ანზორ აბრალავა: არაჯანსაღი ვითარება ქვეყანაში მიზანმიმართულად იქმნება  - „ნაციონალები თავიანთ ანტისახელმწიფოებრივ ქმედებებზე კისერს წაიტეხენ“  (ახალი თაობა) 

ავტ.: მარიამ მჭედლიშვილი 

ინტერვიუ ყოფილ დეპუტატ ანზორ აბრალავასთან 

ანზორ აბრალავა ქვეყანაში არსებულ არაჯანსაღ პოლიტიკურ თუ სოციალურ ვითარებაზე საუბრობს და ამბობს, რომ ლიბერალები ახალგაზრდებში არასწორ ფასეულობებს ნერგავენ. ყოფილი დეპუტატი „ნაციონალური მოძრაობის“ პოლიტიკურ ხრიკებზეც ამახვილებს ყურადღებას. მისი აზრით, ყოფილი ხელისუფლების წარმომადგენლები პროვოკაციებითა და თავხედური ქცევებით ცდილობენ თავის დამკვიდრებას, ეს კი დაუსჯელობის სინდრომითაა განპირობებული. 

ანზორ აბრალავა ნიკა მელიასა და პრემიერს შორის მომხდარ ინცინდენტსაც განიხილავს. მისი აზრით, გიორგი კვირიკაშვილი ერუდირებული, გაწონასწორებული და თანამდებობისთვის შესაფერისი პიროვნებაა, ნიკა მელია კი იმ მეთოდებით აწონებს თავს მიხეილ სააკაშვილს, რომლითაც „ნაციონალური მოძრაობა“ ჯერ კიდევ 2003 წელს მოქმედებდა. 

რესპონდენტი მოახლოებულ საპრეზიდენტო არჩევნებსაც მიმოიხილავს და ხაზს უსვამს, რომ ბიძინა ივანიშვილის პოლიტიკური წონა და მხარდაჭერა იქნება ამ პროცესში კვლავ გადამწყვეტი, შესაბამისად, გიორგი მარგველაშვილს 2018 წლის არჩევნებში გამარჯვების შანსი არ გააჩნია. 

პოეტი ზვიად რატიანი პოლიციამ დააკავა და სცემა - ნათია მეზვრიშვილი: ზვიად რატიანი იყო ნასვამი, ვერ აკონტროლებდა ქცევასა და ლექსიკას, იქცეოდა აგრესიულად, შეურაცხყოფას აყენებდა სამართალდამცველებს (ახალი თაობა) 

„ახალი თაობა“ მკითხველს ზვიად რატიანის დაკავების ფაქტს აცნობს. სტატიაში მოყვანილია როგორც მწერლების, ასევე შინაგან საქმეთა მინისტრის მოადგილის განცხადებები. თავად ზვიად რატიანი აცხადებს, რომ მას განსაკუთრებულად სასტიკად წინასწარი დაკავების იზოლატორში გაუსწორდნენ, სადაც ქურთუკის ფერის გამო აყენებდნენ შეურაცხყოფას. 

შინაგან საქმეთა მინისტრის მოადგილე ნათია მეზვრიშვილის განმარტებით კი, გადაცდომას ადგილი, სავარაუდოდ, ორივე მხარის მიერ ჰქონდა, ამიტომაც ერთ სამართალდამცველს გამოძიების დასრულებამდე უფლებამოსილება აქვს შეჩერებული. მეზვრიშვილის ინფორმაციით, ზვიად რატიანი სამართალდამცველებთან საუბრისას აგრესიულობით გამოირჩეოდა და მათ შეურაცხყოფას აყენებდა, რისი ამსახველი ვიდეოც შსს-ს აქვს, თუმცა, უწყება უცენზურო ფრაზების შემცველი ვიდეოს გამოქვეყნებას ამ ეტაპზე არ აპირებს. 

 „გახარიამ აუცილებლად უნდა გაწმინდოს პოლიცია“ - მიშა კაჭკაჭიშვილი: შინაგან საქმეთა სამინისტროში კვლავ რჩებიან მერაბიშვილის კადრები (ახალი თაობა) 

ავტ.: შორენა მარსაგიშვილი 

ინტერვიუ უფლებადამცველ მიშა კაჭკაჭიშვილთან 

უფლებადამცველი მიშა კაჭკაჭიშვილი საპოლიციო კონტროლის დაწყებას მიესალმება, თუმცა, ფიქრობს, რომ მსგავსი ღონისძიებები გიორგი გახარიას შინაგან საქმეთა სამინისტროს გაწმენდის შემდეგ უნდა დაეწყო. კაჭკაჭიშვილის განმარტებით, უწყებაში ჯერ კიდევ მუშაობენ ვანო მერაბიშვილისა და ბაჩო ახალაიას კადრები, რომლებიც არც საბოტაჟს მოერიდებიან და არც ნარკოტიკის ჩადებისა და მოქალაქეების ცემისგან შეიკავებენ თავს. 

უფლებადამცველი შსს-ს გამჭვირვალობის აუცილებლობაზე ამახვილებს ყურადღებას და ამბობს, რომ მოსახლეობისთვის პოლიციელი არა დამცველად, არამედ ჯალათადაა აღქმული და ეს დამოკიდებულება აუცილებლად უნდა შეიცვალოს. 

ვისთვის გაიხსნა როკის გვირაბი? (ახალი თაობა) 

ავტ.: გულიკო ბალაძე 

ინტერვიუ ვახტანგ მაისაიასთან 

ვახტანგ მაისაია რუსეთ-საქართველოს შორის ხელშეკრულების გაფორმებაზე საუბრობს, რომელზეც მოლაპარაკებები ჯერ კიდევ 2011 წელს დაიწყო. მაიასაიას განმარტებით, როკის გვირაბის გავლით მხოლოდ სავაჭრო ტვირთების გადატანაა შესაძლებელი და ამ პროცესს შვეიცარიული კომპანიის წარმომადგენლები გააკონტროლებენ. ანალიტიკოსის განცხადებით, აღნიშნული შეთანხმება რუსეთისთვის წმინდა ეკონომიკური კუთხითაა მომგებიანი, რადგან ამ გზით სომხეთსა და თურქეთში პროდუქტის გადატანა გამარტივდება. 

ექსპერტი ხაზს უსვამს, რომ შეთანხმება ოკუპირებული ტერიტორიებისთვის მომგებიანი ვერ იქნება და ამ ხელშეკრულების საფუძველზე სამხრეთ ოსეთის დე ფაქტო რესპუბლიკა ფინანსურ სარგებელს ვერ მიიღებს. 

